
სხდომას ესწრებოდნენ:

1. ნინო ბერძული - მინისტრის მოადგილე
2. მარინა დარახველიძე - ჯანმრთელობის დაცვის დეპარტამენტი უფროსი
3. ეკატერინე ადამია - ჯანმრთელობის დაცვის დეპარტამენტის საზოგადოებრივი ჯანმრთელობის დაცვისა და პროგრამების სამმართველოს უფროსი, კომისიის მდივანი
4. შორენა ოქროპირიძე - იურიდიული დეპარტამენტის კანონშემოქმედებითი საქმიანობის სამმართველოს უფროსი

5. ამირან გამყრელიძე – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორი
6. ეკატერინე ქავთარაძე - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორის მოადგილე
7. პაატა იმნაძე – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორის მოადგილე
8. ვლადიმერ  გეთია - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის სახელმწიფო პროგრამების დეპარტამენტის უფროსი

9. ლია ჯაბიძე – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის ეპიდზედამხედველობის სამმართველოს უფროსი
10. ხათუნა ზახაშვილი - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ცენტრის ეპიდემიოლოგიური სამსახურის ხელმძღვანელი

11. გიორგი ქურციკაშვილი - WHO საქართველოს ოფისი

12. თამარ უგულავა -UNICEF-ის საქართველოს წარმომადგენლობა 

13. ივანე ჩხაიძე - ექიმი-პედიატრი

14. მაია ხერხეულიძე - ექიმი-პედიატრი

15. თემურ მიქელაძე - ექიმი -პედიატრი, იმუნიზაციის  ექსპერტთა ეროვნული ტექნიკური საბჭოს  ძირითადი ჯგუფის წევრი
16. რემა ღვამიჩავა - საქართველოს შრომის, ჯანმრთელობისა და სოციალური დაცვის სამინისტროს ექსპერტი-ონკოლოგი
სხდომაზე განხილული იყო შემდეგი საკითხი:

· ქვეყანის პროფილაქტიკური აცრების კალენდარში ადამიანის პაპილომავირუსის დანერგვის  მიზანშეწონილობის განსაზღვრა

ბატონმა ამირან გამყრელიძემ წარმოადგინა აღნიშნულ საკითხთან დაკავშირებული წინაისტორია და არსებული სიტუაცია.

იმუნიზაციისა და ვაქცინების გლობალური ალიანსის (Global Alliance for Vaccines and Immunization) მიერ 2015 წლის 5 ოქტომბერს მიღებული გადაწყვეტილების საფუძველზე, საქართველოს ეძლევა შესაძლებლობა ერთჯერადად ისარგებლოს გავი-ს დახმარებით  დანერგოს ადამიანის პაპილომავირუსის საწინააღმდეგო ვაქცინა.  

2016 წელს ალიანსში განაცხადის  წარდგენის შემთხვევაში   (ბოლო ვადაა 2016 წლის 9 სექტემბერი), ვაქცინის დანერგვა  შესაძლებელია 2017 წლის ბოლოსთვის.

გავი  ქვეყნებს სთავაზობს შემდეგი სახის მხარდაჭერას:  

-     პაპილომავირუსული ინფექციის საწინააღმდეგო აცრების იმუნიზაციის ეროვნულ კალენდარში ჩართვას, ან 

-          შერჩეულ ჯგუფებში ორწლიანი სადემონსტრაციო პროექტის განხორციელებას;

ვარიანიტი 1. პაპილომავირუსული ინფექციის საწინააღმდეგო აცრების იმუნიზაციის ეროვნულ კალენდარში ჩართვა - პირობები, პრობლემები,  უპირატესობები:

-         ქვეყანამ განაცხადში უნდა წარადგინოს 9–13 წლის ასაკის გოგონების ვაქცინაციის პოზიტიური გამოცდილება (მაღალი მოცვა);

-         საქართველო გავი-დან მიიღებს ვაქცინის ღირებულების 50%-ს პირველ წელს (მეორე წელს ვაქცინის 100% უნდა შეისყიდოს სახელმწიფომ); და ასევე, ე.წ. ვაქცინის დანერგვის გრანტს ($2.4 თითო აცრილზე ან 100 000 აშშ დოლარი ერთჯერადად);

-         გავი-ს ფასი ვაქცინაზე შენარჩუნებული იქნება აცრის დანერგვიდან 10 წლის განმავლობაში;

-         დანერგვის შემთხვევაში საჭირო იქნება უფროსი ასაკის კონტინგენტში ვაქცინაციით მაღალი მოცვის მიღწევა, რაც ასევე პრობლემატურია  ევროპის რეგიონის ბევრ ქვეყანაში.

-         მიღებული რესურსის გამოყენება, ზოგადად, მოზარდთა იმუნიზაციის პრაქტიკის და სტრატეგიის გასაუმჯობესებლად, იმუნიზაციის ხარვეზების აღმოსაფხვრელად, მათ შორის სხვა ვაქცინებთან მიმართებაშიც.

ვარიანიტი 2. შერჩეულ ჯგუფებში ორწლიანი სადემონსტრაციო პროექტი -  პირობები, პრობლემები,  უპირატესობები:

-         პროექტის მიმდინარეობის ორი წლის განმავლობაში:

-         ალიანსი სრულად დაფარავს წელიწადში <15 000 მოზარდის ვაქცინის ღირებულებას;

-         დაფარავს დანერგვის ოპერატიულ ხარჯების 80%-ს ($7.20 თითო აცრილ მოზარდზე ანუ $75 000), სახელმწიფოს თანადაფინანსება იქნება 20% ანუ $1.80 თითო აცრილზე;

-         შეფასებების, მოზადთა ჯანმთელობის ინტერვენციების ეფექტურობის განსაზღვრისთვის გავი-ს დახმარება შეადგენს $120 000–მდე, ასაცრელი კონტინგენტის შესაბამისად.

-         პაპილომავირუსის ვაქცინის პოტენციური დანერგვის შეფასება ვაქცინაციით მოცვასთან, მიზანშეწონილობასთან, მიმღებლობასთან და ფასთან მიმართებაში; შესაბამისი ინსტრუმენტების შემუშავება და/ან ადაპტირება;

-         მოზარდთა ჯანმრთელობის გარკვეული ინტერვენციების ინტეგრაცია პაპილომავირუსის ვაქცინის  დანერგვასთან ერთად;

-         ვაქცინაციის ინტეგრაციის ხელშეწყობა საშვილოსნოს კიბოს პრევენციის და კონტროლის სახელმწიფო სტრატეგიასთან; 

-         პროექტის დასრულების შემდეგ ქვეყანა არ იღებს ვალდებულებას შემდგომში ქვეყნის მასშტაბით ვაქცინის დანერგვისთან მიმართებაში.

-         გავი-ს ფასი ვაქცინაზე შენარჩუნებული იქნება აცრის დანერგვიდან 10 წლის განმავლობაში;

აღნიშნული შემოთავაზების პირობების განხილვისა და დანერგვის მიზანშეწონილობის განსაზღვრის მიზნით, მიმდინარე წელს ჩატარდა იმუნიზაციის  ექსპერტთა ეროვნული ტექნიკური საბჭოს ორი შეხვედრა, სადაც ექსპერტების მიერ გაცემული იქნა შემდეგი სახის რეკომენდაციები:

საქართველოს იმუნიზაციის ექსპერტთა ტექნიკური საბჭო რეკომენდაციას უწევს ქვეყანაში ოთხვალენტიანი ვაქცინის დანერგვას;

–          ქვეყანა ისარგებლებს გავი–ს დახმარებით ორწლიანი სადემონსტრაციო პროექტის განხორციელებაში;

–          შერჩეული ასაკობრივი ჯგუფის გარდა (სავაუდოდ 9 წლის გოგონები), გავი–ს ეთხოვოს ვაქცინაციის საშუალება მიეცეს ასევე ვაქცინაციის მსურველებს 10–13 ასაკობრივ ჯგუფში (ე.წ. მსურველთა მიზნობრივი ჯგუფი);

–          მიზანშეწონილია პაპილომავირუსის საწინააღმდეგო ვაქცინაციის ხარჯთ–ეფექტურობის კვლევის განხორციელება ჯანმოს დახმრებით;

–          ჯანმოს ეთხოვოს ტექნიკური დახმარება გავი–ში წარსადგენი განაცხადის მომზადებაში (ივლისი – აგვისტოს პერიოდი);

–    ივნისში ჩატარდეს გაფართოებული კონფერენცია კლინიცისტების, პირველადი ჯანდაცვის სპეციალისტების მონაწილეობით ვაქცინის დანერგვის საკითზე უფრო ფართო დისკუსიისთვის;

–  მომზადდეს საკითხი იმუნიზაციის კომიტეტზე მინისტრის მონაწილეობით გადაწყვეტილების მისაღებად.

ასევე მოგახსენებთ, რომ 2016 წლის 1 ივლისს დაავადებათა კონტროლისა და საზოგადოებრივი ჯანმრთელობის ეროვნული ცენტრში გაიმართა კონფერენცია თემაზე „ადამიანის პაპილომავირუსის საწინააღმდეგო ვაქცინაცია“, რომელსაც ესწრებოდა  ჯანმრთელობის მსოფლიო ორგანიზაციის ევროპის რეგიონალური ბიუროს ექსპერტი ახალი ვაქცინების დანერგვის საკითხებში ლიუდმილა მოსინა.  

კონფერენციაზე განხილული იქნება ადამიანის პაპილომავირუსის საწინააღმდეგო ვაქცინის დანერგვის პერსპექტივა საქართველოში,  ჯანმრთელობის მსოფლიო ორგანიზაციის პოზიცია ქვეყნების ეროვნულ კალენდარში ადამიანის პაპილომავირუსის ვაქცინის დანერგვასთან მიმართებაში, ვაქცინების ტიპები და მახასიათებლები, აცრის შემდგომი რეაქციები, სხვადსხვა ქვეყნების აცრების კალენდარი, გავის შემოთავაზება ქვეყნებისათვის და სხვა მნიშვნელოვანი საკითხები. 

კონფერენციის მიმდინარეობაში მონაწილეობა მიიღეს   იმუნიზაციის განხორციელების ხელშემწყობი  და იმუნიზაციის ექსპერტთა ეროვნული კომისიის წევრებმა, გინეკოლოგებმა, პედიატრებმა, სშჯსდ სამინისტროს, დკსჯე ცენტრის,  თბილისის მერიის საზოგადოებრივი ჯანმრთელობის ცენტრის, ჯანმოს საქართველოს ბიუროს წარმომადგენლებმა. კონფერენციის მონაწილეთა აზრით: 

 - მიზანშეწონილია პაპილომავირუსის საწინააღმდეგო ვაქცინის დანერგვა პროფილაქტიკური აცრების კალენდარში;  

 -  აუცილებელია გინეკოლოგების და ონკოლოგების ჩართვა დიაკუსიაში, რათა ისინი გახდნენ პროცესის თანამონაწილენი და ხელი შეუწყონ ვაქცინის დანერგვას;

 -  დანერგვამდე აუცილებელი ტრენინგების ჩატარება პირველადი ჯანდაცვის სისტემის ექიმების, ონკოლოგებისა და გინეკოლოგებისათვის; 

 -  ვაქცინის დანერგვის პროცესში და მის შემდეგაც აუცილებელია მიზანმიმართული ფართო საკომუნიკაციო კამპანიის განხორციელება. 

ლია ჯაბიძემ კომიტეტს მოახსენა, რომ დაგეგმილია ვაქცინაციის ჩატარება იმერეთის, აჭარის რეგიონებში, ასევე, თბილისსა და აფხაზეთში. სულ 15 000 პირის ვაქცინაციიაა დაგეგმილი.
ნინო ბერძულის აზრით სავალდებულოა მკაფიოდ ჩამოყალიბდეს რეგიონის შერჩევის კრიტერიუმები.
რემა ღვამიჩავამ  მხარი დაუჭირა ქვეყანაში ვაქცინის დანერგვას, აღნიშნა, რომ ქვეყანამ ხელიდან არ უნდა გაუშვას გავის შემოთავაზებით ვაქცინის ეროვნულ კალენდარში ჩართვის შესაძლებლობა, ისაუბრა პაპილომავირუსის ვაქცინაციის პრობლემების შესახებ 2010 -2014 წლების პერიოდში და გამოთქვა აზრი, რომ გაიმართოს თოქ-შოუ/შეხვედრა აპვ  ვაქცინის მოწინააღმდეგეებთან  არგუმენტირებული დისკუსიით ვაქცინის დადებით და უარყოფით მხარეებზე მტკიცებულებებზე დაყრდნობით;

თემურ მიქელაძემ  აღნიშნა, რომ არ ქონია აცრის შემდგომი გართულების შემთხვევა, მხარს უჭერს გავის მხარდაჭერით ვაქცინაციის დანერგვას ქვეყანაში, რადგან  ეს იქნება დიდი  მიღწევა საზოგადოების ჯანმრთელობის  დაცვის  სფეროში. 
თამარ უგულავამ გამოთქვა მოსაზრება, რომ სხვა მნიშვნელოვანია აღნიშნული ვაქცინის დანერგვის პროცესში სხვა ქვეყნების გამოცდილების გათვალისწინება, ვინაიდან უმეტეს ქვეყანაში აღნიშნული ვაქცინის დანერგვის პროცესში შეიქმნა კრიზისი, გვაძლევენ რეკომენდაციას შემუშავდეს კრიზისის სამოქმედო გეგმა. 
ყოველივე აღნიშნულის გათვალისწინებით, კომისიის მიერ ერთხმად მოწონებულ იქნა მეორე ვარიანტი, კერძოდ  შერჩეულ ჯგუფებში ორწლიანი სადემონსტრაციო პროექტის განხორციელება და მიღებულ იქნა გადაწყვეტილება პაპილომავირუსის საწინააღმდეგო ვაქცინაზე საქართველოს განაცხდის დარეგისტრირების თაობაზე.
· ნინო ბერძული
· მარინა დარახველიძე
· შორენა ოქროპირიძე
· ამირან გამყრელიძე 
· ეკატერინე ქავთარაძე
· პაატა იმნაძე 

· ვლადიმერ  გეთია 
· ლია ჯაბიძე 

· ხათუნა ზახაშვილი 
· თამარ უგულავა 

· გიორგი ქურციკაშვილი

· ივანე ჩხაიძე

· მაია ხერხეულიძე

· ეკატერინე ადამია



